
                                                              1.  ՆԱԽԱԲԱՆ 

                                                                                          Կրթության ամբողջ նպատակը   հայելիները             

                                                                         պատուհաններ դարձնելն է: 

                                                                                       Սիդնեյ Ջ. Հարիս 

                                                                                  (ամերիկացի լրագրող) 

Այս հետազոտության թեմայի ընտրությունը ինքնանպատակ չէ: Գաղտնիք  չէ,  

որ ցանկացած առարկայի դասաժամերին ուսուցիչները բախվում են տարբեր 

խնդիրների:Ինձ  համար   լրջագույն   խնդիրներից   է   աշակերտների 

ներգրավվածությունը դասապրոցեսին:Իմ  դասավանդած  բոլոր  դասարաններում 

առկա է  այդ  խնդիրը: Ցանկացած  դասարանում կա  3-5  աաշակերտ  (հիմնականում 

տղաներ), որոնց   ներգրավվածությունը դասապրոցեսին  խնդրահարույց  է: 

Ապրում   ենք  21-րդ  դարում,  և սերունդը առավել հակված է 

տեխնոլոգիաներին, ու տեղեկատվական տեխնոլոգիաները ամենալայն 

հնարավորություններն են ընձեռում՝ հասանելի դարձնելով ցանկացած տեղեկություն: 

Այս պատճառով  նվազում է  դասագրքերի տեղեկատվական դերը, և  

տեխնոլոգիաների կիրառումը դասաժամերի ընթացքում, ըստ իս, պետք է ունենա 

էական դրական ազդեցություն:  ՏՀՏ-ի  օգտագործմամբ,  մասնավորապես 

սահիկահանդեսների կիրառմամբ դասի անցկացման տարբերակի ընտրությունը 

նպատակ ունի ինտերակտիվ, ուշադրությունը գրավող սահիկներով  առավել 

հետաքրքիր դարձնել դասը, նպաստել  բոլոր աշակերտների ներգրավվածությանը 

դասապրոցեսին: 

Սահիկահանդեսների կիրառմամբ դասը ներկայացնելու մեթոդից և 

ընդհանրապես հետազոտությունից մեծ ակնկալիքներ ունեմ: Հաջողության դեպքում 

կունենամ լիարժեք ներգրավված դասարան, հայոց լեզվի և գրականության  

նկատմամբ առավել մեծ հետաքրքրություն դրսևորող աշակերտներ և հաջողված ու 

բովանդակալից դասաժամեր:  

Անցկացվող հետազոտության հիմնական նպատակն է պարզել, թե արդյո՞ք 

սահիկահանդեսները նպաստում են աշակերտների ներգրավվածության 

բարձրացմանը դասարանում, և  փորձել դրանց միջոցով բարձրացնել աշակերտների 

ներգրավվածությունը հետազոտվող դասարանում: 

Հետազոտության արդյունքում կարևորում եմ հետևյալ  խնդիրները՝ 

          1. Ուսումնասիրել հետազոտության թեմային համապատասխան 

գրականություն: 

2. Գտնել դասարանում առկա խնդրի՝ աշակերտների ներգրավվածության  

հաղթահարման համար սահիկահանդեսների կազմման ճիշտ տարբերակ: 

3.Ներկայացնել  խնդրի հաղթահարման ուղղությամբ կատարած  աշխատանքի  

իմ  փորձը,   

4.Ցույց  տալ   ավանդական  եղանակով՝  առանց  տեխնոլոգիաների  կիրառման,   

և  սահիկահանդեսների կիրառմամբ   դասերի  արդյունավետության աստիճանը: 

5. Հավաքագրել և վերլուծել ստացված տվյալները: 

                                   2. ԳՐԱԿԱՆՈՒԹՅԱՆ ԱԿՆԱՐԿ 

 

«Եթե մենք շարունակենք սովորեցնել այսօր այնպես, ինչպես երեկ, 

մենք կգողանանք մեր երեխաներին վաղվանից»:  

                                                                        Ջ. Դեվեյ 

                                                                     (ամերիկացի փիլիսոփա,հոգեբան) 

 

Հետազոտության թեմայից ելնելով՝ պետք է նշել, որ տեխնոլոգիաների 

բաղկացուցիչ մասն են կազմում սահիկահանդեսները, որոնց կիրառման և 

արդյունքների հետ կապված տեսակետները ամենևին  միանշանակ չեն:  

Կատարված ուսումնասիրությունների արդյունքները, որոնք ցույց են տալիս 

սահիկահանդեսների ազդեցությունը աշակերտների ձեռքբերումների վրա, բազմազան 

են: Ոմանց համաձայն՝ Բլումի տաքսոնոմիայի ցածր մակարդակին համապատասխան 

գնահատման դեպքում ինտերակտիվ սահիկներով դասերը  նունքան արդյունավետ են 

դիտվում, որքան ավանդական դասախոսությամբ ներկայացված  դասերը: Մյուսների 

համար որևէ տարբերություն չկա դասի հաղորդման հարցում: Ինչ վերաբերում է 

սովորողների նախասիրություններին՝ ինտերակտիվ սահիկահանդեսների կիրառումը 

որոշ սովորողներ համարում են արդյունավետ, երբ այն նպատակ ունի կազմակերպել 

դասընթացի բովանդակային մասը և ամփոփել այն: (Hein, 2014, էջ 9) 

Սմիթի մոտ դասարանում սահիկահանդեսների ձայնային, անիմացիոն և վիդեո 

կարողությունները կարևորվում են մեդիա և վիդեո ըմբռնում ունեցող աշակերտների 

ուշադրությունը գրավելու հարցում: Հեղինակը գտնում է, որ սահիկահանդեսների 

տեքստը շատ ավելի հեշտ է կարդալ, քան գրատախտակի նշումները: Ուսուցիչները 

կարող են ավելի մեծ ճկունություն ցուցաբերել դասի ներկայացման ժամանակ, և 

կազմված դասերը կարող են  հարմարեցվել  դասարաններին, օգտագործվել բազմիցս: 

(Smith, 2015) 

21-րդ դարին համընթաց տեխնոլոգիաները դասարանում ավելի ու ավելի 

գերակշռող են դառնում: Պլանշետները փոխարինում են մեր դասագրքերին, և մենք 

սմարթֆոններով կարող ենք ուսումնասիրել այն ամենը, ինչ ուզում ենք: Սոցիալական 

մեդիան դարձել է մեր կյանքի բաղկացուցիչ մասը, և տեխնոլոգիաները ամբողջությամբ 

փոխել են մեր ապրելակերպն ու կյանքը: (Cox, 2015) 

Ըստ  Ջ. Կոքսի՝ առարկաները, որոնք  աշակերտները  համարում  են ձանձրալի,  

տեսաձայնագրությունների օգտագործման դեպքում կարող  են դառնալ  առավել  

հետքարքիր: 

ՏՀՏ-ների արդյունքների մասին ոչ միանշանակ է խոսում Փաքլերը իր՝ «Թվային 

տեխնոլոգիաներով ուսումնառության վերաբերյալ տեսակետներ և տեսություններ» 

հոդվածում: Այստեղ նա նշում է, որ տեխնոլոգիաներով համալրված ուսումնառության 

պատմությունը լի է չիրագործված, անիրատեսական խոստումներով: Թվային 

տեխնոլոգիաներով դասի անկացման արդյունավետության նվազման պատճառների 

մեջ հեղինակը արդարացիորեն նշում է նաև խանգարող մի քանի պատճառներ՝ 

թվային տեխնոլոգիաները կիրառելու վստահության աստիճանը, սարքակազմի 

մատչելիությունը, ինչպես նաև մանկավարժական հիմնախնդիրների ուղղությամբ 

մասնագիտական զարգացման հասանելիության բացակայությունը: (Pachler, 2013, p. 

3) 

Փատարկված բացասական կարծիքների կողքին Փաքլերը անդրադառնում է 

նաև ՏՀՏ-ների կիրառման արդյունավետության նկատմամբ դրական կարծիք ունեցող 

տեսաբաններին՝ փաստելով, որ դրանց կիրառումը մշտապես պետք է վերահսկվի 

ուսուցչի կողմից: 

Տեխնոլոգիաներ կիրառելու կամ չկիրառելու մասին մտածելիս պետք է հաշվի 

առնել այն 5 օգուտները, որոնց հանգեցնում է տեխնոլոգիաների կիրառումը: Դա 

աշակերտներին դրդում է ավելի ակտիվ լինել, ստեղծում է վստահություն, ընդլայնում է 

փոխհարաբերությունները, զարգացնում  է աշակերտների մոտ արագ գործելու 

կարողությունը, այն դառնում է աշխատանքի  մի  մաս, որը ուսուցիչները ևս սկսում են 

սիրել: (Sanders, 2014) 

Ռուս մանկավարժների կարծիքով սահիկների օգտագործումը ուսումնական 

գործընթացում ամրապնդում է ուսման մեջ դրական մոտիվացիա, ակտիվացնում է 

սովորողների ճանաչողական գործընթացը, ընդլայնում է ինքնուրույն գործունեության 

հնարավորությունը, ձևավորում է հետազոտական գործունեության հմտություն, 

հասանելիություն է ապահովում տարբեր համակարգերի, էլեկտրոնային 

գրադարանների, այլ տեղեկատվական ռեսուրսների համար, նպաստում է կրթության 

բարձր որակի ամրապնդմանը: (Игнатова, Мажникова, 2013) 

 

 

http://открытыйурок.рф/%D0%B0%D0%B2%D1%82%D0%BE%D1%80%D1%8B/245-139-055
http://открытыйурок.рф/%D0%B0%D0%B2%D1%82%D0%BE%D1%80%D1%8B/245-139-055

3. ԳՈՐԾՆԱԿԱՆ ՀԱՄԱՏԵՔՍՏ 

                                                                     
Հետազոտության թեմային  առնչվող հարցերի պատասխանները ես  փորձել  եմ գտնել 

7–րդ դասարանում անցկացրած հայոց լեզվի  և  գրականության   դասաժամերին: Այս 

դասարանում սովորում են 12 տղա և 6 աղջիկ: Հատկապես տղաների հետ կապված 

կա դասին ներգրավվածության լուրջ խնդիր:  

Հետազոտությունը նպատակ ունի օգնել լուծելու վերոնշյալ դասարանում ինձ 

համար հիմնական խնդիր հանդիսացող, դասին աշակերտների ներգրավվածության 

հարցը, իսկ այդ ճանապարհին, ըստ իս, կարող է օգնել թվային տեխնոլոգիաների՝ 

ավելի ստույգ՝ սահիկահանդեսների կիրառումը:  

Ինձ թվում է, որ այս մեթոդը պետք է նպաստի աշակերտների 

ներգրավվածության բարձրացմանը, քանի որ օգտագործվելու են ժամանակակից 

մեթոդներ, որոնք մեծապես հետաքրքրում են ժամանակակից սերնդին: 

Դասերի ընթացքում իմ խնդիրը եղել  է երկու տիպի դասերի անցկացումը՝ 

երեքականը՝ առանց տեխնոլոգիաների կիրառման, երեքականը՝ սահիկահանդեսների 

կիրառմամբ, իսկ 5-րդ դասաժամին՝ որպես հիմնական վկայություն, կհանձնարարվի 

թեմատիկ գրավոր աշխատանք, որի հարցերը հավասարապես կազմված կլինեն 

անցկացված 6 դասերից: Այս հանգամանքը նպատակ կունենա հասկանալու,թե  

արդյո՞ք հարցերին պատասխանելու որակի և ճշգրտության տարբերություն կա 

անցկացված երկու տիպի դասերի  հարցերի միջև: 

Հետազոտության առաջին հատվածը՝ երեք դասեր առանց տեխնոլոգիաների 

կիրառման անցկացնելը, նպատակ ունի առավել հիմնավոր և երկրորդ հատվածի 

վկայություններին համարժեք վկայություններ ձեռք բերել անցկացված ավանդական 

դասերի վերաբերյալ, քանի որ հետազոտության կառուցվածքը որոշելիս, ըստ իս, մինչև 

հետազոտությունը անցկացված դասերս և դրանց համար ձեռք բերված 

վկայությունները թերի են: Բացի դա՝ այդ դասերի ընթացքում ևս հաճախակի են եղել 

տեխնոլոգիաներով անցկացված դասեր: Իսկ որպես միակ վկայություն հանդիսանում 

էր կիսամյակային ամփոփիչ աշխատանքը: Ուստի՝ ես գտնում եմ, որ առավել ճշգրիտ 

վկայություններ ունենալու ու ավելի անաչառ համեմատություն անելու համար 

անհրաժեշտ է անցկացնել նաև զուտ ավանդական դասեր, ու դրանց արդյունքները ևս 

արձանագրել:                                                                                                                                                                                                                                                                                                                                                                                 

Երկրորդ հատվածի կազմակերպման համար կազմվել են սահիկահանդեսներ, 

որոնք եղել են ինտերակտիվ, այլ ոչ թե պարզապես ներկայացրել են դասի մեջ տեղ 

գտած տեղեկությունը: Այդ կերպ հնարավոր կլինի նպաստել, որ  աշակերտներն ավելի 

ակտիվ մասնակցեն դասին ու աշխատեն իրենց վրա,ինքնակատարելագործվեն: 

Հետազոտության թիրախային խումբը ամբողջ դասարանն է, մասնավորապես՝ 

տղաները, որոնց ուշադրությունը միշտ չէ, որ հաջողվում է կենտրոնացնել, առավել ևս՝ 

նրանց դասի մեջ ներգրավել:                                               

Հետազոտության ընթացքը ներկայացնելու համար փորձեմ հիշել այն աշխատանքը,որն 

արվել է որոշակի ժամանակահատվածում  7-րդ դասարանում հայոց լեզվի և 

գրականության դասաժամերին: 

Սկզբում աշխատեցի  ավանդական եղանակով: 

Ավանդական եղանակով անցկացված դասի թեման էր<<Մուշեղ Գալոյանի 

կենսագրոթյունը>>: 

Դասախոսության (ակնարկ) մեթոդով իմ կողմից ներկայացվեց նյութը: Աշակերտները 

հիմնականում ուշադրությամբ էին լսում, թեպետ արդեն իսկ նշված տղաների խմբին 

լիարժեք ներգրավել դասին  չհաջողվեց: Նրանք հաճախ էին շեղվում  դասից ,չէին 

լսում, ու նրանց ուշադրությունը դասի վրա հրավիրելը ստացվում էր հիմնականում այն 

դեպքում, երբ իրենց գրատախտակի մոտ էի կանչում կամ հենց իրենց էի հարցեր 

ուղղում: 

    Երբ կիրառեցի <<Կենսագրական բանաստեղծություն>> մեթոդը, տղաների խումբը 

մի փոքր ակտիվություն դրսևորեց: Սակայն դասն ամփոփելիս դարձյալ տղաները 

չմասնակցեցին: Անտարբեր էին անգամ այն ժամանակ,երբ տնային աշխատանք էի 

հանձնարարում: Հաջորդ դասաժամին վերը նշված թեմայի վերաբերյալ  

աշակերտներին հայտորոշիչ թեստ բաժանեցի: Արդյունքն ինձ չզարմացրեց: Դասին 

ներկա 16 աշակերտներից երկուսը (տղաներ) ընդհանրապես չէին աշխատել, չորս 

աշակերտ ստացել էր <<անբավարար>> գնահատական , իսկ գրավոր աշխատանքի 

որակը կազմեց 40%: 

Նույն դասին վերաբերող հարցերին ցանկությամբ պատասխանեցին և գնահատվեցին 

չորս աշակերտներ: 

Հետազոտության երկրորդ դասը դարձյալ անցկացրի ավանդական եղանակով:Այս 

անգամ դասի թեման հայոց լեզվից էր՝ <<Գոյականի թիվը>>: 

 Դասարանում ներգրավվածությունը դարձյալ լիարժեք չէր, դասի պլանն 

իրականացվեց՝ ըստ նախատեսվածի, բայց ակնհայտ էր տղաների անտարբերությունը 

թեմայի նկատմամբ՝ չնայած ձեռնարկված բոլոր միջոցներին՝ <<Մտագրոհի>> 

կիրառմանը, աղյուսակի կազմման միջոցով դասը ավելի մատչելի դարձնելուն: Ինչ 

վերաբերում է աղջիկներին, նրանց մեծ մասը ակտիվ էր թե՛ նախորդ դասը 

ներկայացնելիս, թե՛ հաղորդված նոր դասի ամփոփման համար տրվող հարցերին 

պատասխանելիս:  

Հաջորդ դասաժամին <<Գոյականի թիվը >> թեմայի վերաբերյալ աշակերտները 

կատարեցին թեստային աշխատանք: Դասին ներկա  բոլոր 16 աշակերտները  

աշխատել էին , երկու աշակերտ ստացել էր <<անբավարար>> գնահատական ,իսկ 

գրավոր աշխատանքի որակը կազմեց 52%: Նույն դասաժամին ներկայացված դասը 

պատմեցին և ցանկությամբ հարցերին պատասխանեցին ու գնահատվեցին չորս 

աշակերտներ: 

Հետազոտության երրորդ դասի թեման էր <<Մամփրե արքան>> : 

Այս անգամ ավանդական եղանակով, առանց թվային տեխնոլոգիաների 

կիրառման նոր դասը ներկայացնելու տարբերակ էի ընտրել խմբային աշխատանքը: 

 Դասի ընթացքում աշակերտների ակտիվությունը բավականին բարձր 

էր:Թեպետ մի քանի աշակերտներ լիարժեք չներգրավվեցին դասի երկրորդ մասին և 

դժկամությամբ էին մասնակցում խմբային քննարկմանը, բայց խմբային աշխատանքը 

հիմնականում կայացավ:Խմբերն ակտիվ աշխատում էին; Լավ ներկայացրին իրենց 

հանձնարարված հատվածները,իսկ այնուհետև ակտիվ պատասխանում էին խմբերի 

կողմից միմյանց առաջադրվող հարցերին:Խմբերում բավականին ակտիվ աշխատում 

էին նաև տղանեը: 

Հաջորդ դասաժամին վերը նշված  դասին վերաբերող հարցաթերթիկներ բաժանեցի 

աշակերտներին: 

Այս անգամ մեծ էր ներգրավվածությունը և ոգևորությունը: Դասին ակտիվորեն 

մասնակցում էին նույնիսկ երկու դաս առաջ հայտորոշիչ թեստը դատարկ հանձնած 

աշակերտները: 

Հայտորոշիչ թեստի արդյունքները բավականին բարձր էին, սխալ 

պատասխանների թիվը՝ էականորեն քիչ, թեպետ տղաների աշխատանքների  

արդյունքները ակնհայտորեն զիջում էին աղջիկների աշխատանքների արդյունքներին: 

Իրականացվեց միավորային գնահատում: Բարձր միավորներ ստացան  չորս 

աշակերտներ, ովքեր պատասխանեցին նաև դասին վերաբերող հարցերին կամ 

հակիրճ ներկայացրին դասը: Առավել շատ սխալներ թույլ տված աշակերտների համար 

կատարվեց հետադարձ կապ՝ սխալներն ուղղելու համար: 

Հետազոտության չորրորդ դասով սկսվում է  հետազոտության երկրորդ փուլը՝ 

սահիկահանդեսների կիրառմամբ դասերի անցկացումը:  

Դասի թեման Պարույր Սևակի կենսագրությունն էր: 

Նոր դասը ներկայացրի ինտերակտիվ սահիկահանդեսով էլեկտրոնային 

դասարանում: Աշակերտները բավականին ակտիվ մասնակցում էին սահիկահանդեսով 

ներկայացվող նյութի մեկնաբանմանը: Իրենք էլ պնդում էին, որ այդ կերպ առավել լավ 

տպավորվեցին կենսագրական տեղեկությունները, թվականները: 

 

Պետք է նշեմ, որ սահիկահանդեսի պատրաստմանը ակտիվորեն, ոգևորված 

մասնակցել էին ներգրավվածության  խնդիր ունեցող  երկու տղաներ:Սահիկահանդեսի 

որոշ բաժիններ պատրաստվել էին նրանց առաջարկներով: 

Ներկայացված դասի համար հաջորդ դասին աշակերտներին բաժանեցի 

հայտորոշիչ թեստեր: Դասին ներկա էին բոլոր աշակերտները : Հայտորոշիչ թեստերի 

որակը կազմեց 80%, <<անբավարար>> գնահատական ստացած աշակերտներ չկային:  

Նույն դասին  վերաբերող  հարցերին ցանկությամբ պատասխանեցին և 

գնահատվեցին թիրախային խմբի երեք աշակերտներ: 

Հաջորդ դասի թեման էր Պարույր Սևակի << Մոր ձեռքերը>> 

բանաստեղծությունը: 

 Նոր դասը նույնպես ներկայացրի ինտերակտիվ սահիկահանդեսով էլեկտրոնային 

դասարանում: 

Նախորդ դասի համեմատությամբ այս դասին ներգրավվածությունը 

անհամեմատ բարձր էր: Դա, կարծում եմ, պայմանավորված էր նաև ուսումնասիրվող 

թեմայով՝ մայրական սեր: Տղաներն ավելի ակտիվ էին : Սահիկահանդեսի՝ մորը 

նվիրված ասույթների, բանաստեղծությունների բաժինը հենց իրենք էին 

պատրաստել:Այս դասի ընթացքում ժամանակ հատկացրի նաև զրույցին: Այստեղ ևս 

տղանների ակտիվությունն ու ներգրավվածությունը բարձր էր:  

Հաջորդ դասաժամին ներկայացված նախորդ դասի վերաբերյալ աշակերտները 

գրեցին ամփոփիչ թեստ: 

Ինչպես առաջին տիպի դասերի անցկացման ժամանակ, այժմ ևս մեծ 

ներգրավվածություն և ոգևորություն դիտվեց: Դասին ակտիվորեն մասնակցում էր 

ամբողջ դասարանը: 

Թեստային աշխատանքի արդյունքները բավականին բարձր էին, սխալ 

պատասխանների թիվը՝ էականորեն քիչ: Այս անգամ որոշակիորեն փոխվել էր բարձր 

միավորներ ստացած տղաների թիվը:  

Իրականացրի միավորային գնահատում առավել բարձր միավորներ հավաքած 

չորս աշակերտների նկատմամբ, ովքեր պատասխանեցին նաև դասին վերաբերող 

հարցերին կամ հակիրճ ներկայացրին դասը: Մյուս՝ առավել շատ սխալներ թույլ տված 

աշակերտների համար կատարեցի  հետադարձ կապ՝ սխալներն ուղղելու համար: 

Հաջորդ նոր դասը  նույնպես  ներկայացրի ինտերակտիվ սահիկահանդեսով  

էլեկտրոնային դասարանում: 

Այս անգամ դասի  թեման հայոց լեզվից էր՝ <<Բայի սեռը>>: 

Այս անգամ ևս աշակերտները ուշադիր հետևում էին դասի ընթացքին և 

ակտիվորեն մասնակցում էին նոր դասի ներկայացմանը, թեպետ անտարբեր երկու 

տղաների ուշադրությունը ամբողջությամբ կենտրոնացնել չհաջողվեց: Երբ սահիկների 

տեղեկատվությունը բարձրաձայնելու կամ նրանցում նշված հարցերին 

պատասխանելու համար այդ աշակերտներին հարցեր էի ուղղում, նրանք ներգրավվում 

էին դասին: Այս սահիկի պատրաստման գործընթացին ևս մասնակցել էին տղաները:  

Իսկ հաջորդ դասաժամին դասը ներկայացնելու ցանկություն հայտնեցին 

հիմնականում տղաները, ովքեր նախկինում պատասխանում էին միայն իմ կողմից  

անվանական դիմելու դեպքում: 

Հանձնարերցի  նաև  թեստային աշխատանք: Արդյունքում չկային <<անբավարար>> 

գնահատական ստացողներ:  Թեստային աշխատանքի  որակը 70%  էր: 

Ինչպես նշվեց «Հետազոտության ընթացք» բաժնում, առաջին տիպի՝ 

ավանդական եղանակով դասերի անցկացման շրջանակում հավաքված տվյալներն են 

մեկ հայտորոշիչ թեստը  և  մեկ  թեստային  աշխատանք: Երկրորդ եղանակով՝ 

սահիկահանդեսներով անցկացված դասերի համար հավաքված վկայությունները  

երկու տիպի էին՝ մեկ հայտորոշիչ թեստ, իսկ երկու դասատիպերի ընդհանուր 

արդյունքները ամփոփելու և վկայություններ հավաքելու համար տրվեց թեմատիկ 

գրավոր աշխատանք, որը հավասարապես հարցեր էր ներառում երկու տիպի 

դասերից: 

Այսպիսով՝ առաջին վկայության՝ առաջին հայտորոշիչ թեստի  հանձնարարման 

ժամանակ դասին ներկա էին 16 աշակերտներ: 

Հայտորոշիչ թեստի որակը կազմեց 40%, <<անբավարար>> գնահատականը 

չորսն  էր:  

Եթե ամփոփելու լինեմ առաջին հայտորոշիչ թեստի տվյալները, ապա դրանք 

միջին արդյունքներ էին:Իսկ  առանց որևէ առաջադրանք կատարելու հանձնված 

գրավոր աշխատանք դեռևս չէր եղել մինչ այդ հանձնարարված գրավոր 

աշխատանքների ժամանակ:  

 Առաջին տիպի դասերը ամփոփող մյուս տվյալը հետևյալն էր՝ դասի 

ամփոփում  հարցաթերթիկով : Այս աշխատանքին  մասնակցեցին 13 աշակերտներ: 

Արդյունքները բավականին բարձր էին, սխալ պատասխանները կազմում էին 

40%, ճիշտ պատասխանները՝  60%:  

Ճիշտ և սխալ պատասխանների հարաբերակցությունը և յուրաքանչյուր 

աշակերտի սխալ պատասխանների ուսումնասիրությունը թույլ է տալիս ենթադրել, որ 

դասը բավականին  արդյունավետ է  եղել:  

Երկրորդ տիպի դասերի համար առաջին վկայությունը երկրորդ հայտորոշիչ 

թեստն է, որի հանձնարարման ժամանակ դասին ներկա էին 16 աշակերտներ: 

Հայտորոշիչ թեստի որակը կազմեց 88%, <<անբավարար>> գնահատական 

ստացած աշակերտներ չկային:  

Եթե ամփոփելու լինեմ երկրորդ հայտորոշիչ թեստի տվյալները, ապա դրանք 

էականորեն բարձր էին առաջին հայտորոշիչի տվյալներից: Կարևոր էր այն 

հանգամանքը, որ <<անբավարար>> գնահատականներ չկային, և ուրախացնող էր  

այն,որ սպասվածից  բավականին շատ էին<< 9 >> միավոր  ստացողները:  

 Երկրորդ տիպի դասերն ամփոփող մյուս տվյալը դասի ամփոփումն էր: Այս 

հանձնարարությանը մասնակցեցին 14 աշակերտներ: 

Սխալ պատասխանները կազմում էին 47%, ճիշտ պատասխանները՝  53%:  

Այս անգամ ևս ճիշտ պատասխանների տոկոսը առավել բարձր էր առանց 

տեխնոլոգիաների կիրառման դասերի գրանցած արդյունքից: 

Ինչ վերաբերում է վերջին, գլխավոր վկայությանը՝ թեմատիկ գրավոր 

աշխատանքին, ապա  արդյունքները բավականին բարձր էին:  

Թեմատիկ աշխատանքների արդյունքների ոչ այդքան ակնհայտ 

տարբերությունը թերևս կարող եմ մեկնաբանել միայն յուրաքանչյուր թեմայի համար 

ընտրված հարցերի բովանդակային տարբերությամբ կամ բարդությամբ:  

 4.  ԱՄՓՈՓՈՒՄ 

 

Հետազոտության ամփոփման հիմքում ես դրել եմ հետևյալ միտքը, որ երբ 

ուսուցիչը որոշում է տվյալ թեման ուսուցանել ցուցադրման միջոցով, պետք է 

հեռանկարում տեսնի ուսումնական նյութը նման ձևով ներկայացնելու ակնհայտ 

առավելությունները:  

Այս հետազոտության դեպքում թեմայի ընտրությունն ուներ  մեկ հիմնական 

նպատակ՝ օգտագործել տեխնոլոգիաները՝ մասնավորապես սահիկահանդեսը, 21-րդ 

դարի սերնդի մոտ գոնե ինչ-որ կերպ դասերի նկատմամբ հետաքրքրություն 

առաջացնելու և դասերին առավել ներգրավված աշակերտներ ունենալու համար:  

Թեմայի նպատակը և ենթադրելիք արդյունքները խիստ կարևոր են ինձ համար, 

քանի որ դասարանում ես գործ ունեմ մի  խումբ  աշակերտների հետ, որոնք ակնհայտ 

անտարբերություն են դրսևորում հայոց լեզվի  և  գրականության նկատմամբ: Մինչդեռ  

ամեն հայ  պետք է տիրապետի իր մայրենիին,կարդա գրական 

ստեղծագործություններ: 

Ամեն դեպքում այս աշխատանքով ես փորձեցի ինձ համար ավելի ստույգ 

դարձնել այն պատճառները, որոնք նպաստում են դասերին աշակերտների ոչ պատշաճ  

ներգրավվածությանը, և գտնել դրանց հաղթահարման առավել նպատակահարմար 

եղանակները:  

  Որպես այս խնդրի լուծում ես ընտրեցի  ժամանակակից տեխնոլոգիաների, 

մասնավորապես սահիկահանդեսների  կիրառումը: 

Հետազոտության դրական ելքի հիմնական առհավատչյան իրենց կյանքն առանց 

տեխնոլոգիաների չպատկերացնող սերնդի հետ աշխատելու հանգամանքն էր: 

Հաշվի առնելով այն հանգամանքը, որ մարդիկ հիշում են իրենց հետաքրքրած նյութի 

վերաբերյալ կարդացածի 10%-ը, լսածի՝ 20%-ը, իսկ տեսածի՝ 30%-ը, ինչպես նաև այն,  

որ Էլեկտրոնային սահիկահանդեսները, ներգործելով տեսողության, լսողության և 

զգացողության վրա, օգնում են հասնելու լավագույն արդյունքի, ես ձեռնամուխ եղա 

հետազոտությանս   իրականացմանը: 

  Հետազոտության արդյունքներն ամփոփելով ՝ կարևորում եմ հետևյալը. 

    ա) Սահիկահանդեսները կարևոր միջոց են ուսումնառության տեսողական ոճը 

նախընտրող աշակերտների համար, թեպետ անառարկելիորեն նպաստում են նաև այլ 

ոճերի աշակերտների ուսումնառության մակարդակի բարձրացմանը, քանի որ դրանց 

փոխանցած տեղեկությունը չի կարող գոնե մասամբ չտպավորվել աշակերտների 

տեսողական հիշողության մեջ:Դրանով էլ այն կարողանում է նպաստել 

ներգրավվածության բարձրացմանը: 

բ)  Միանշանակ է, որ սահիկահանդեսների կիրառումը օգնում է ժամանակը 

տնտեսել և հեշտությամբ յուրացնել մատուցվող նյութը: 

գ) Սակայն սահիկահանդեսների՝ իմ դասարանում գրանցած դրական 

արդյունքների կողքին ես ևս, (ինչպես ինձ հանդիպած գրականության բոլոր 

աղբյուրներում), չեմ կարող չնշել դրանց թերությունները և բացասական կողմերը:  

 Սահիկահանդեսների և ընդհանրապես տեխնոլոգիաների  կիրառումից առաջ 

պետք է հաշվի առնել, որ տեխնոլոգիաները, որքան էլ տարածված լինեն աշակերտների 

շրջանում, նրանց օգտագործած և դպրոցի համար անհրաժեշտ ու կիրառելի 

տեխնոլոգիաների բնույթները էականորեն տարբերվում են միմյանցից: Պետք է 

սովորեցնել աշակերտներին ճիշտ ընկալել տեխնոլոգիաների, տվյալ դեպքում 

սահիկահանդեսների կիրառումը, ու չդիտել դրանք ժամանցի միջոց, նույնաբովանդակ, 

ավանդական դասից պարզապես տարբերվող դասընթաց, այլ ըստ անհրաժեշտության՝ 

կիրառել սահիկահանդեսները, նրանց հաղորդած գիտելիքն իրենց հիշողության մեջ 

ամրապնդելու համար:  

  դ) Բացի դա՝ ճիշտ սահիկահանդեսների ստեղծումը բավականին բարդ և 

ժամանակատար գործընթաց է ուսուցչի համար ու մեծ փորձառություն է պահանջում 

ուսուցչից՝ աշակերտների ուշադրությունը դասի վրա սևեռելու համար: Հակառակ 

դեպքում ոչ ճիշտ կառուցված և սխալ մատուցված սահիկահանդեսը կարող է 

աշակերտների համար դառնալ ձանձրալի: 

  ե) Մշտապես դասերը սահիկահանդեսներով անցկացնելը կարող է ձևավորել 

կախվածություն և նույնիսկ բարձր առաջադիմություն ունեցող աշակերտներին թույլ 

չտալ այլևս ընկալել խոսքային ոճով ներկայացվող դասերը: 

Այսպիսով՝ սահիկահանդեսների կիրառմամբ անցկացված դասերն 

ակնհայտորեն նպաստեցին առավել բովանդակալից դասեր ունենալուն:  Պետք է նշեմ, 

որ դրական արդյունք ունենալուն էականորեն նպաստում էր նաև էլեկտրոնային 

դասարանում դասերի անցկացումը, որի կահավորանքը և տեխնիկական 

հագեցվածությունը մեծապես նպաստում էին  աշակերտների ներգրավվածությանը: 

Սահիկահանդեսների շնորհիվ հաղորդվող նոր նյութի հիմնական տեղեկույթին 

տիրապետում էր դասարանում աշակերտների հիմնական մասը: Դա են փաստում 

հավաքագրված վկայությունները՝ հայտորոշիչ  և թեմատիկ  թեստերի արդյունքները, 

որոնք բավականին բարձր էին առանց տեխնոլոգիաների կիրառման անցկացված 

ավանդական դասերի տվյալներից: Շատ ավելի կարևոր էր ինձ համար նաև ելքի 

թերթիկներով աշակերտների արձագանքը սահիկահանդեսների վերաբերյալ, որը 

անառարկելիորեն դրական էր: 

 

Այսպիսով՝ հետազոտության նպատակները և վերջնարդյունքները 

համեմատելիս հանգեցի  հետևյալ  եզրակացության. 

1. Սահիկահանդեսների կիրառմամբ դասի անցկացման շնորհիվ հնարավոր 

եղավ ինտերակտիվ, ուշադրությունը գրավող սահիկներով տեսողական ոճով նպաստել  

դասավանդվող նյութի ընկալմանն ու  ամրապնդմանը: 

2. Աշակերտներն սկսեցին ավելի մեծ հետաքրքրություն դրսևորել Հայոց լեզվի  և  

գրականության նկատմամբ, առավել ակտիվ  էին մասնակցում դասերին: 

3. Ի վերջո՝ սահիկահանդեսները հետազոտվող դասարանում ապահովեցին 

բավականին մեծ ներգրավվածություն, օգնեցին անցկացնել հաջողված դասեր: Այս 

մասին են խոսումգրավոր  աշխատանքների  ամփոփման արդյունքները, որոնք 

էականորեն տարբերվում էին ավանդական եղանակով անցկացված դասերի 

արդյունքներից:   

